ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 20-Ի N 1510-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՀՀ ԳԼԽԱՎՈՐ ԴԱՏԱԽԱԶՈՒԹՅԱՆ, ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ, ՀՀ ԱԶԳԱՅԻՆ ՎԻՃԱԿԱԳՐԱԿԱՆ ԾԱՌԱՅՈՒԹՅԱՆ, ՀՀ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԽՈՐՀՐԴԻ, ՀՀ ԴԱՏԱԿԱՆ ԴԵՊԱՐՏԱՄԵՆՏԻ, ՀՀ ՏՆՏԵՍԱԿԱՆ ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՊԵՏԱԿԱՆ ՀԱՆՁՆԱԺՈՂՈՎԻ, ՀՀ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

ՀԱՆՁՆԱԺՈՂՈՎԻ, ՀՀ ԱԶԳԱՅԻՆ ԺՈՂՈՎԻ ԱՇԽԱՏԱԿԱԶՄԻ, ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1.
	2. 
	3.
	4.

	1.
	ՀՀ քաղաքացիական ծառայության խորհուրդ

15.08.2014թ. 02/12/2/3024-14 գրություն
	Նախագծի 2-րդ կետով նախատեսվում է «Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման 54-րդ և 56-րդ կետերը «գործուղման» բառից առաջ լրացնել «աշխատավարձի պահպանմամբ» բառերով:       Սակայն անհրաժեշտ է  հաշվի առնել, որ «Քաղաքացիական ծառայության մասին» ՀՀ օրենքի 20-րդ հոդվածի, ինչպես նաև Հայաստանի Հանրապետության քաղաքացիական ծառայության խորհրդի  2006 թվականի հունիսի 26-ի N 546-Ն որոշման N 1 հավելվածի համաձայն` վերապատրաստումը կարող է ընդգրկել նաև մասնագիտական գի​տե​լիք​​ների և աշխատանքային ունակությունների կատարելագործման նպատակով քաղա​քա​​ցիա​կան ծառայողների գործուղումը: Ուստի առաջարկում ենք Նախագծի 2-րդ կետը խմբագրել:
	Ընդունվել է, նախագծով առաջարկվում է փաստացի աշխատած ժամանակահատ
վածում ներառել գործատուի նախաձեռն
ությամբ գործուղման և վերապատրաստ

ման դեպքերը:
	Որոշման հավելվածի 54-րդ և 56-րդ կետերում «վերապատրաստման, գործուղման» բառերը առաջարկվում է փոխարինել «գործատուի նախաձեռնությամբ վերապատրաստման կամ գործուղման» բառերով:

	2.
	ՀՀ ֆինանսների նախարարություն

20.08.2014թ. N 01.1/82-2/12437-14 գրություն
	Նախագծի վերաբերյալ առաջարկություններ չկան:
	
	

	3.
	ՀՀ ազգային վիճակագրական ծառայություն

21.08.2014թ. 10-747-1229 գրություն
	Նախագծի վերաբերյալ առաջարկություններ չկան:
	
	

	4.
	ՀՀ տնտեսական մրցակցության պաշտպանության պետական հանձնաժողով 

21.08.2014թ. ԱՇ/282-14 գրություն
	Նախագծի վերաբերյալ դիտողություններ և առաջարկություններ չկան:
	
	

	5.
	ՀՀ դատական դեպարտամենտ

21.08.2014թ. ԴԴ-1-Ե-5028 գրություն
	Նախագծի 1-ին կետի 1-ին ենթակետով առաջարկվում է փոփոխություն կատարել ՀՀ կառավարության 20.10.2011թ. N 1510-Ն որոշման (այսուհետ` Որոշում) վերնագրում և 1-ին կետում (իսկ Նախագծի 2-րդ կետի 3-րդ ենթակետով` Որոշման 57.1-րդ կետում)` «կառավարման» բառը փոխարինելով «իշխանության» բառով: Կարծում ենք, հարկ է նմանաբնույթ փոփոխություն կատարել նաև Որոշմամբ հաստատված հավելվածի վերնագրում և հետագա շարադրանքում:
	Ընդունվել է մասամբ: 
	Որոշման հավելվածի վերնագրում «կառավարման» բառն առաջարկվում է փոխարինել «իշխանության» բառով:

	6.
	ՀՀ գլխավոր դատախազություն

25.08.2014թ. 03/16/436-14 գրություն
	Նախագծի 2-րդ կետի 1-ի և 2-րդ ենթակետերում կատարված լրացումները լրացուցիչ հիմնավորման կարիք ունեն, քանի որ  կարծում ենք որևէ տարբերակում չի կարող դրվել անձի գործուղումն իրականացվում է աշխատավարձի պահպանմամբ, թե ոչ, քանի որ աշխատավարձի պահպանումը տվյալ դեպքում հայեցողական լիազորություն է, ուստի իրավաչափ չէ զուտ աշխատավարձի պահպանման հիմքով կախման մեջ դնել պետական պաշտոն զբաղեցնող անձի պարգևատրումը: Մասնավորապես, օրինակ` «Դատական ծառայության մասին» ՀՀ օրենքի 23-րդ հոդվածի 2-րդ մասի համաձայն` մինչև մեկ տարով գործուղման դեպքում վարձատրությունը պահպանվում է դատական դեպարտամենտի ղեկավարի թույլտվությամբ, կամ «Քաղաքացիական ծառայության մասին» ՀՀ օրենքի 20-րդ հոդվածի 8-րդ մասի համաձայն` մինչև մեկ տարով կամ դրանից ավել ժամկետով գործուղումների դեպքում` վարձատրությունը կարող է պահպանվել նրան պաշտոնի նշանակելու իրավասություն ունեցող պաշտոնատար անձի (մարմնի) հայեցողությամբ: Հետևաբար գտնում ենք, որ կամ ընդհանրապես պետք է գործուղված պետական պաշտոն զբաղեցնող անձինք չպարգևատրվեն, քանի որ փաստացի նրանք այդ ժամանակահատվածում տվյալ մարմնում չեն աշխատում, կամ պետք է պահպանել նախկին կարգը` որևէ տարբերակում չդնելով աշխատավարձի պահպանման հիմքի հետ:
	Ընդունվել է, նախագծով առաջարկվում է փաստացի աշխատած ժամանակահատ
վածում ներառել գործատուի նախաձեռնությամբ գործուղման և վերապատրաստ

ման դեպքերը:
	Որոշման հավելվածի 54-րդ և 56-րդ կետերում «վերապատրաստման, գործուղման» բառերը առաջարկվում է փոխարինել «գործատուի նախաձեռնությամբ վերապատրաստ
ման կամ գործուղման» բառերով:

	7.
	ՀՀ հանրային ծառայությունները կարգավորող հանձնաժողով 25.08.2014թ. N ՌՆ/2.2-13/514-14 գրություն
	Նախագծի վերաբերյալ առարկություններ և առաջարկություններ չկան:
	
	

	8.
	ՀՀ ազգային ժողովի աշխատակազմ

26.08.2014թ. N Ա-735 գրություն
	Նախագծի վերաբերյալ դիտողություններ և առաջարկություններ չկան:
	
	

	9.
	ՀՀ մարդու իրավունքների պաշտպան 19.09.2014թ. 
N 01/13/4492-14 գրություն
	 Նպատակահարմար չենք համարում «Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ուժով՝ ՀՀ մարդու իրավունքների աշխատակազմում ՀՀ կառավարության 2011 թվականի հոկտեմբերի 20-ի թիվ  1510-Ն որոշմամբ նախատեսված աշխատանքի գնահատման և աշխատողի պարգևատրման մեխանիզմների կիրառումը:

Հաշվի առնելով միջազգային փաստաթղթերով առաջադրված անկախության և ինքնավարության պահանջները (օրինակ՝ ԵԽԽՎ-ի կողմից ընդունված  1615 (2003) հանձնարարականի ուժով ԵԽ անդամ պետություններում օմբուդսմեն հաստատությունը պետք է ունենա ամբողջական ինքնավարություն իր բյուջեին և աշխատակազմին առնչվող հարցերում), ՀՀ կառավարության   2011 թվականի հոկտեմբերի 20-ի թիվ 1510-Ն որոշմամբ սահմանված կարգը անհամատեղելի է Պաշտպանի հաստատության, նրա անկախության, գործառույթների և գործունեության առանձնահատկությունների հետ՝ թե աշխատանքային ծրագրերի կազմման և ներկայացման կարգի և թե կատարողականի գնահատման տեսանկյունից:  Մարդու իրավունքների պաշտպանի աշխատակազմում առկա են Պաշտպանի կողմից հաստատված գնահատման հատուկ կարգեր յուրաքանչյուր աշխատակցի համար՝ ելնելով Պաշտպանի գործունեության առանձնահատկություններից:

Ելնելով վերոգրյալից՝ առաջարկում ենք ՀՀ կառավարության 2011 թվականի հոկտեմբերի 20-ի թիվ 1510-Ն որոշմամբ բացառություն նախատեսել ՀՀ Մարդու իրավունքների պաշտպանի աշխատակազմի համար՝ դրանով իսկ ապահովելով Որոշմամբ հաստատված կարգի դրույթների չկիրառումը Պաշտպանի աշխատակազմի նկատմամբ: 
	Ընդունվել է:
	Կարգի 2-րդ կետում, որտեղ սահմանված են այն մարմինները և պաշտոնները, որոնց վրա չեն տարածվում Կարգի դրույթները, առաջարկվում է նախատեսել նաև Մարդու իրավունքների պաշտպանի աշխատակազմը:

	10.
	ՀՀ արդարադատության նախարարություն 19.09.2014թ. N 01/6959-14  գրություն 
	 1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները պահպանված են: 

